
“ﬁ}; Jritt sena ilu bhal
f; \ / & dan iz-zmien, Dun
4V .;iGorg Preca kien
ghaddej mill-prova tan-nar
ta’” hajtu meta I-Knisja Malti-
ja ta’ dak iz-zmien, immex-
xija mill-Isqof Mawru Ca-
ruana, fethet inkjesta fuq is-
Socjeta tal-Museum li hu
kien waqqaf f1-1907.
IL-KUMMISSJONI
F'PAWSA TA' RIFLESSJONI

Malli I-Kummissjoni, pre-
seduta minn Monsinjur
Lwigi Attard, nhar il-Gim-
gha, 24 ta” Marzu, 1916, has-
set ruhha sodisfatta bix-
xhieda ta’ Dun Gorg Preca,
gieghlitu jiffirma, u hu ma
kellux ghalxiex jidher izjed
quddiemha jekk ma jergax
jissejjah. Qabel ma kompliet
tisma’ x-xiehda, il-Kummis-
sjoni ghamlet pawsa ta’
ghaxart ijiem biex tirrifletti
fuq kliem il-fundatur tal-
Museum.
IX-XHIEDA KRITIKA TA'
DISA' KAPPILLANI

It-tieni fazi tal-inkjesta
kellha tikkonsisti fis-smigh
tax-xhieda ta’ disa’ kappil-
lani 1i fil-parro¢ci taghhom
kellhom gasam jew ogsma
tal-Museum. Kull kappillan
iddikjara min kien u x’kien,
u ha I-gurament li jghid il-
verita. Hadd mix-xhieda
(langas Dun Gorg) ma ntra-
bat bil-vot tas-silenzju, u

setghu jitkellmu liberament
fuq dak li stagsewhom wara
li jkunu spi¢caw jixhdu.

Kull kappillan gie mistoq-
si fuq il-qasam tas-subien u
dak tal-bniet li kien hemm
fil-parro¢ca tieghu, x'relazz-
joni kellhom l-ogsma mal-
parroc¢éa, x'kien jidhirlu
mill-imgiba taghhom, u
x’jahseb fuq it-taghlim i
kien qged jinghata lit-tfal.
Kwazi I-kappillani kienu
kritici ghall-fatt 1i s-so¢ji tal-
Museum jghallmu t-teolo-
gija, xi haga li qabel il-Kon-
c¢ilju Vatikan II ma kinitx
accettata, jigifieri l-lajci se-
kulari jghallmu t-teologija.
Jikkritikaw ukoll certa indi-
pendenza li tal-Museum
ghandhom mill-parro¢ca u
mill-kappillan, bhal li ma
jattendux il-katekizmu li
dak iz-zmien il-kappillan
kien jaghmel il-Hadd wara
nofsinhar. Imma kwazi koll-
ha jaghrfu 1-gid spiritwali li
johrog mill-Museum.
IX-XHIEDA
TAL-KAPPILLAN
TAL-IMSIDA

Is-Seba’ Sessjoni, 3 ta” Ap-
ril, 1916. Jidher il-Wisq Re-
verendu Sacerdot Dun Kal-
¢idon Schembri, Kappillan
tal-Imsida, li taht gurament
se jixhed.

Kummissjoni: Kemm
hemm mill-hekk imsejha
“muzewijiet” fil-parroc¢ca
tieghek?  X'tikkummenta

fughom? (Fl-Atti tal-Kurja
hemm biss it-twegibiet tax-
xhieda, imma mill-kliem li
bih jibdew iwiegbu wiehed
facilment jassumi x'kienu I-
mistogsijiet).

Kappillan tal-Imsida:
Zewg muzewijiet, wiehed
ghas-subien u l-iehor ghall-
bniet, infethu fil-parroc¢ca
tieghi, bil-kunsens tieghi,
minn sitt snin ilu ‘1 hawn. La
lspettur Generali Dun
Gorg Preca u lanqas jien ma
ghamilnielhom xi kundizz-
jonijiet.

Kummissjoni: X'relazzjo-
ni hemm bejn il-“Muzew” u
I-parrocca?

Kappillan tal-Imsida: It-
test tal-katekizmu li juzaw
il-membri tal-Muzew, kien
approvat minni. Jiena wkoll
napprova s-subien u l-bniet
ghall-Ewwel Tqarbina u
ghall-Grizma tal-Isqof. Jien
dhalt kemm-il darba I-Mu-
zew, u anke l-Vic¢i-Parroku
tieghi, u laqghuna tajjeb.
Izda meta ghamiltilhom xi
osservazzjoni, u anke xi kor-
rezzjoni, ma laqghuhiex u
qalulna: “Id-Direttur taghna
jghidilna mod iehor. Ahna
ghandna r-regoli taghna i
rridu nobdu.”

Kummissjoni: X'tikkum-
menta fuq it-taghlim li jsir
fil-muzewijiet fil-parrocca
tieghek?

Kappillan tal-Imsida: II-
membri, kemm irgiel kif
ukoll nisa, jghidu li jistud-
jaw it-teologija, u jien rajt

t'idejn is-superjur Kal¢idon
Calleja kopja tal-Formisano
(Teologija Morali) u osser-
vajtlu li ma ghandux jibga’
jagraha, u hu baqa’ jagraha.
Fil-bidu, wiehed mill-ap-
postli kien jaghmel id-dis-
korsi (prietki) izda ma
bagax. Jien qgatt ma kont
prezenti ghal dawn il-priet-
ki, ghax qgatt ma stidnuni, u
ghax kienu jsiru fit-tard.

Kummissjoni: Kif jahdem
il-Muzew fi hdan il-par-
rocc¢a?

Kappillan tal-Imsida:
Biex it-taghlim isir ahjar, xi
tliet snin ilu, jiena offrejt lis-
Sur Calleja, I-uzu bla hlas
tal-Knisja u tad-dar qadima
tal-Kappillan 1i hemm mal-
istess Knisja. Huma accettax
ghax qal i huma jridu jkunu
indipendenti. Jien kont
ghedt lill-Isqof 1i 1-Mu-
zewijiet ma kellhomx statuti
u kien ikun tajjeb li jiffor-
mawhom, u Mons. Pace
kien gabbad lis-Sur Karme-
nu Cassar biex jifforma I-
istatuti fuq dawk ta’ San
Gakbu, kif qalli l-istess Sur
Cassar.

Kummissjoni: X'ma tapp-
rovax fis-So¢jeta hekk im-
sejha “Muzew”?

Kappillan tal-Imsida: Ma
napprovax l-indipendenza
li tezisti bejn it-tfal tal-
Muzew u t-taghlim tal-Kap-
pillan. Dawn ma jattendux
b'mod kostanti ghall-isp-
jega li jiena u ohrajn nagh-
mlu tal-Vangelu u l-kate-
kizmu. Li jibqghu "1 boghod
mill-Knisja, anke f’servizz
tal-funzjonijiet sagri fil-par-
roc¢¢a. Ma napprovax il-fatt
li jistudjaw it-teologija. II-
prietki mis-sekulari, 1i jbie-
ghdu lit-tfal mill-ispjega tal-
katekizmu  tal-kappillan.
Certi mezzi li juzaw biex
jikkoregu lit-tfal. Il-voti li
jghidu li jiehdu, bhal dak
tal-manswetudni. U li -Mu-
zew tal-bniet, minkejja li
ghandhom is-superjura tie-
ghu, jiddependi mis-super-
jur sekulari tal-Muzew tas-
subien.

Kummissjoni: Xi frott tara
li johrog mill-hekk imsejjah
“Muzew”?

Kappillan tal-Imsida: Li
zdied it-tqarbin. Il-frekwen-
za tal-katekizmu fil-Muzew.
Inqas injoranza religjuza
minn qabel. Li kieku I-
passiggati ma jsirux fil-hin
li fil-knisja jigi spjegat il-
Katekizmu jew waqt funz-
jonijiet ohra, dawn ikun ta’

gid kbir temporali u spirit-
wali ghat-tfal. II-Muzew,
kieku jkun regolat mod
iehor, ikun ta’ utilita kbira
ghall-kappillani.
IX-XHIEDA
TAL-KAPPILLAN
 TAL-FURJANA

Is-Seba” Sessjoni, 3 ta’
April, 1916. Jidher il-Wisq
Reverendu Sacerdot Dun
Frangisk Mallia, Kappillan
tal-Furjana, li taht gurament
se jixhed.

Kummissjoni: Kemm
hemm mill-hekk imsejha
“Muzewijiet”  fil-parrocca
tieghek?  X’tikkummenta
fughom?

Kappillan tal-Furjana:
Muzew wiehed ghas-su-
bien, li nfetah fil-parroc¢ca
tieghi, bl-approvazzjoni tie-
ghi, xi hames snin ilu. Naf li
f’dan il-Muzew jigi mghal-
lem il-katekizmu lis-subien
u li johrog il-gid.

Kummissjoni: X'tikkum-
menta fuq it-taghlim li jsir
fil-Muzew fil-parrocca tie-
ghek?

Kappillan tal-Furjana: Xi
drabi, dawk li jghallmu
jaghmlu mistogsijiet rig-
ward punti teologici, li fil-
fehma tieghi, ma ghand-
homx ikunu jafu. Huma jit-
kellmu fuq in-nuqqasijiet
taghhom b’termini teologici
morali. Dan idahhal is-sus-
pett i huma qeghdin jigu
mghallma t-teologija morali
mis-sekulari, billi la jien u
lanqas il-qassisin l-ohra ma
nidhlu f’dan il-Muzew. Dun
Guzepp Fabri jghid li hu ma
bagax imur minhabba I-
prezunzjoni tal-appostli li
jitkellmu fuq kwistjonijiet
teologici. Jiena kont tajthom
l-oratorju biex jghallmu fih
u ghal funzjonijiet ohra.

Kummissjoni: X'ma tapp-
rovax fis-so¢jeta hekk im-
sejha “Muzew”?

Kappillan tal-Furjana: Ma
napprovax l-assenza tagh-
hom mill-funzjonijiet sagri u
mill-prietki tal-parrocca, u
niddubita hafna jekk f’din
il-haga ghandhomx xi proj-
bizzjoni mis-superjuri ghax
xi drabi, meta tlabna lit-tfal
tal-Muzew biex iservu fil-
quddiesa jew ikunu abbati-
ni, wiegbu:

“Is-superjuri tieghi ma
jhallunix”. Ma napprovax il-
passiggati li jsiru fil-hin tal-
ispjega tal-katekizmu fil-
parro¢éa. U ma napprovax
il-kwistjonijiet teologici li
jiddiskutu fil-gara 1i ssir fil-
pubbliku.

Kummissjoni: Xi frott tara
li johrog mill-hekk imsejjah
“Muzew”?

Kappillan  tal-Furjana:
Napprova hafna l-frekwen-
za devota tas-Sagramenti.
Progress fit-taghlim tal-Ka-
tekizmu. Li jingabru t-tfal,
anke l-iktar traskurati. Im-
giba ahjar tat-tfal fil-Knisja u

fil-familji. Il-vigilanza biex
nibzghu ghall-moralita tat-
tfal. L-ubbidjenza u s-sot-
tomissjoni ghall-osservazz-
jonijiet tieghi.

IX-XHIEDA
TAL-KAPPILLAN

TA' HAL LUQA

It-Tmien Sessjoni, 5 ta’
April, 1916. Jidher il-Wisq
Reverendu Sacerdot Dun
Anton Vella, Kappillan ta’
Hal Lugqa, li taht gurament
se jixhed.

Kummissjoni: Kemm
hemm mill-hekk imsejha
“muzewijiet” fil-parroc¢ca
tieghek?  X'tikkummenta
fughom?

Kappillan ta’ Hal-Luqa:
Fil-parroc¢¢a tieghi, minn xi
tliet snin ilu ‘'l hawn, jezisti
Muzew wiehed ghas-su-
bien. Nismaghhom jghidu li
huwa mmexxi mill-Perit In-
dri Micallef meghjun minn
xi sekulari 1i jsejhulhom ap-
postli; li huma Gamri Ellul,
l-ahwa Cauchi, u ohrajn.

Kummissjoni: X'tikkum-
menta fuq it-taghlim 1i jsir
fil-Muzew fil-parrocca tie-
ghek?

Kappillan Hal Luqa: Fi
zmien il-ftuh tal-Muzew, gie
jkellimni Dun Gorg Preca, u
meta talabni jiftah il-Muzew
ghat-taghlim tal-Katekizmu,
jien ghedtlu li m’hemmx
bzonn, ghax diga t-taghlim
tad-duttrina kien regolari
hafna, tant li ssir rassenja
tal-attendenza, u proponejt-
lu, jekk irid, jibghat fil-knisja
l-koperaturi appostli tieghu
u jghinni fit-taghlim, jew,
jekk irid, nibaghtlu dawk li
diga huma istruwiti biex
jitghallmu taghlim oghla.
Hu ferahli ghar-regolarita
tad-Duttrina u hallieni bla
ma zied xejn aktar.

Tmint jjiem wara, smajtil-
qanpiena ddoqq, u qaluli Ii
kienet il-qanpiena tal-Mu-

zew il-gdid. Jien, ghall-ew-
wel, ma ghamilt ebda oppo-
zizzjoni; izda izjed tard, ma
hallejtx lit-tfal imorru 1-
Muzew fl-istess hin li nagh-
mel il-katekizmu fil-knisja,
u heddidthom li nzommil-
hom il-bullettin tat-tqarbina
tal-Ghid. Imbaghad ghidt
lis-superjur lokali biex jagh-
melit-taghlim tal-katekizmu
f'hin iehor; xi haga li hu
accetta u ghamel.

Kummissjoni: X'ma tapp-
rovax fis-So¢jeta hekk im-
sejha “Muzew”?

Kappillan ta” Hal Lugqa:
Billi kont naf 1i I-membri
jaghmlu l-prietki, irriferejt
din il-haga lill-awtorita, u
din qaltli 1i jien ghandi d-
dritt ma nhallix isiru dawn
il-prietki. Mistieden mis-su-
perjur biex nisma’ prietka
ta’ sekular, jien tlabtu ngib
mieghi sacerdoti ohra, u
wara lis-superjur ghidtlu:
“Din il-haga ma toghgobnix;
tkellimt mal-Awtorita fuq
dawn il-prietki”. Hu we-
gibni: “Mela arawha mal-
awtorita, u ahna lesti nagh-
mlu dak li tikkmandawna.”

Nosserva wkoll Ii t-titli li
bihom jigu msejha d-diversi
membri huma pjuttost re-
dikoli u bombasti¢i. Lil
zaghzugh 1i kien katekista
fil-parro¢ca, meta mar il-
Muzew, ma hallewhx jghal-
lem iktar fil-knisja.
Nismaghhom jghidu i
jghallmu wkoll it-“teolo-
gija”.

Kummissjoni: Xi frott tara
li johrog mill-hekk imsejjah
“Muzew”?

Kappillan ta” Hal Luqa:
Attwalment il-Muzew ma
jattendux hlief xi tuzzana
tfal 1i ghamlu l-ewwel tqar-
bina, li jiena stess bghattil-
hom, u li jifformaw ruhhom
biex isiru appostli. Ma nafx
jekk dan il-Muzew ghandux
id-direttur spiritwali tieghu.
Dun Gorg Preca jidher minn

zmien ghal zmien. Mill-per-
suni li jifformaw dan il-Mu-
zew ma ghandi xejn xi nghid
rigward l-imgiba taghhom.
Huma zghazagh tajbin u
pjuttost ezemplari.

IX-XHIEDA TAL-ARCIPRIET
TAL-BIRGU

It-Tmien Sessjoni, 5 ta’
April, 1916. Jidher il-Wisq
Reverendu Kanonku, Aréip-
riet-Kogitur, Dun Guzepp
Farrugia, tal-Birgu, 1i taht
gurament se jixhed.

Kummissjoni: Kemm
hemm mill-hekk imsejha

“Muzewijiet”  fil-parrocca
tieghek?  X’tikkummenta
fughom?

Arcipriet  tal-Birgu: Sen-
tejn ilu kien jezisti Muzew
ghall-bniet: Wiehed minn
dawk ‘1 hekk imsejha Mu-
zewijiet ta” Dun Gorg Preca,
li attwalment bhala Muzew
m’ghadux jezisti. Ir-raguni
vera ghaliex ghalaq ma naf-
hiex.

Kummissjoni: X'ma tapp-
rovax fis-so¢jeta hekk im-
sejha “Muzew”?

Arcipriet tal-Birgu: Nista’
nghid li wara li hadt f’idejja
I-kura tal-parrocca, lis-su-
perjura, jew lil xi apostolessi
ohra, kont ordnajtilhom ma
jaghmlux it-taghlim tal-
Katekizmu lill-bniet fil-hin i
jlen kont naghmel il-Kate-
kizmu tal-Hadd fil-parrocca.
Billi qaluli li din l-ordni ma
kinitx qed tigi osservata,
Hadd minnhom, jiena stess,
fil-hin tal-Katekizmu tieghi,
mort il-Muzew biex nara
hux veru. Wara 1i hallewni
nistenna, fethuli l-bieb, u
sibt, jekk niftakar sew, xi
bniet kbar mhux hazin.

Kummissjoni: Xi frott tara
li johrog mill-hekk imsejjah
“Muzew”?

Ar¢ipriet tal-Birgu: Fih in-
nifsu, assolutament, il-Mu-
zew huwa opra tajba, ghax

jigbor it-tfal u jevitalhom il-
perikli, ghalkemm nara
dagsxejn spirtu ta’ indipen-
denza mill-kappillan tal-
post.

IX-XHIEDA
TAL-KAPPILLAN TA'

*SAN DUMINKU L-BELT

It-Tmien Sessjoni, 5 ta’
April, 1916. Jidher il-Wisq
Reverendu Patri Alwig Gatt,
Dumnikan, Kappillan ta’
Santa Marija ta” Porto Salvo,
Belt Valletta, li taht gurament
se jixhed.

Kummissjoni: Kemm
hemm mill-hekk imsejha

“muzewijiet”  fil-parrocca
tieghek?  X'tikkummenta
fughom?

Kappillan ta’ San Dumin-
ku I-Belt: Fil-parrocca tieghi,
m’hemmx Muzewijiet. Fi
triq qrib il-parrocea tieghi, fi
Triq San Duminku, li tagh-
mel parti mill-parroc¢ca ta’
San Pawl Nawfragu, hemm
wiehed ghas-subien. Tajt il-
permess lis-superjur u I-
membri tal-Muzew biex ju-
zaw l-oratorju taghna halli
jigbru s-subien u l-bniet u
jaghmlu xi funzjoni.

Niftakar 1i ghall-Karnival
tas-sena l-ohra, gabu t-tfal
taghhom ma’ taghna, u
ghamlu hemm kwazi fil-
ghodu kollu. Ghal sena
shiha, il-katekisti tal-Muzew
kienu jigu jghinu lill-katekis-
ti taghna fit-taghlim, u ma
baqgghux jigu ghax inqala’ xi
nuqqas ta’ ftehim bejnhom u
l-katekisti taghna.

Kummissjoni: X'ma tapp-
rovax fis-So¢jeta hekk im-
sejha “Muzew”?

Kappillan ta” San Du-
minku 1-Belt: Billi staqsejt
ghaliex sekular kien se jagh-
mel prietka fil-Festa ta’ San
Gwann, jien ma tajthomx ik-
tar permess, u minn dakin-
har ‘1 hawn m’ghadhomx
jigu fl-Oratorju taghna.

Kummissjoni: Xi frott tara
li johrog mill-hekk imsejjah
“Muzew”?

Kappillan ta” San Dumin-
ku I-Belt: Jien ma ni¢hadx li
johrog g¢id minn dan il-
Muzew, imma nosserva cer-
tu spirtu ta’ indipendenza,
billi ma jkunux iridu joqo-
ghdu ghall-parir tal-kappil-
lan jew sacerdot iehor, rig-
ward it-taghlim u rigward
hwejjeg ohra, dejjem jimxu
ghal rashom. Nissuggerixxi
li huma jghinu lill-kappil-
lani fit-taghlim oghla tal-
katekizmu, taht id-direzzjo-
ni tal-istess kappillani.
IL-KAPPILLAN
TAL-PARROCCA
TAT-TRINITA TAL-MARSA

Id-Disa” Sessjoni, 7 ta’
April, 1916. Jidher il-Wisq
Reverendu Patri Piju minn
Ghawdex, Kappillan tal-
Marsa, li taht gurament se
jixhed.

Kummissjoni: Kemm
hemm mill-hekk imsejha
“Muzewijiet”  fil-parrocca
tieghek?  X'tikkummenta
fughom?

Kappillan tal-Marsa: Jekk
ma nizbaljax, fil-parroc¢ca
tieghi, hemm zewg Muze-
wijiet tas-subien, u wiehed
tal-bniet. Ma nafx li gie mit-
lub il-kunsens tieghi biex
infethu. Lanqas naf x'tagh-
lim isir jew x'isir iktar fihom.
Jien ma niffrekwenta l-ebda
wiehed mill-imsemmija Mu-
zewijiet. Darba kont mistie-
den mis-superjura tal-bniet
ghar-recita tal-Milied u
mort; u ergajt mort darba
ohra. F’dak tas-subien, dhalt
fih darba biss ghax kont
ghaddej minn hemm, u dak
iz-zmien ma kien ged isir
xejn fih.

Kummissjoni: X'ma tapp-
rovax fis-sogjeta hekk im-
sejha “Muzew”?

. Kappillan tal-Marsa: Lill-
membri tal-Muzew nafthom
biss di vista, u hadd qatt ma
rrapportali xejn hazin fuq I-
imgiba morali taghhom. Ma
jiffrekwentawx I-ispjega tal-
katekizmu, la l-membri u
lanqas it-tfal; u meta darba
ghamiltilhom osservazzjoni
u stidinthom jigu, ma gewx
hlief xi darbtejn.

Smajt li I-membri tal-Mu-
seum jitghallmu u jghallmu
t-teologija morali, u juzaw
il-Frassinetti. Smajt ukoll li
xi uhud minnhom qalu 1
jistghu jiehdu gurament bl-
intenzjoni li ma jkunux
gqeghdin johduh, il-kontra
ta’ dak li hu firrealta, u
uhud juzaw distinzjonijiet
teologici-morali.

Ma napprovax l-indipen-
denza taghhom minna I-
kappillani li ma tantx ifittx-
una. Il-funzjonijiet taghhom
wagqt il-funzjonijiet tal-par-
ro¢¢a. Li ma jkunux iridu
jghinu fil-funzjonijiet tal-
Knisja meta mitluba mill-
Kappillan, spe¢jalment fl-
Ora Santa. Li ma jhallux lit-
tfal jaqdu fil-parrocca: sa-
hansitra jke¢éu mill-Muze-
wijiet lil min ma jismax
minnhom. Is-suggeriment li
jobdu l-ewwel lill-membri u
mbaghad lill-konfessur.

Kummissjoni: Xi frott tara

1i johrog mill-hekk imsejjah

“Muzew”?

Kappillan tal-Marsa: Mill-
ezami li naghmel lit-tfal
ghall-Grizma u l-Ewwel
Tqarbina, sibt li johrog il-gid
mit-taghlim  tal-Katekizmu.
Nara ukoll 1i hemm frek-
wenza tas-sagramenti, ghax
f’hafna Hdud tax-xahar,
hafna jitilghu jitqarbnu fil-
quddiesa tas-sebgha.

(Traduzzjoni tieghi mit-Tal-
jan mill-Atti li jinsabu fl-
Arkivji tal-Kurja u li gew ip-
pubblikati ghall-ewwel darba
bit-Taljan ~minn  Alexander
Bonnici fl-1981)

(jissokta)



